
秋夜嘆

作者：王逢　元朝

本作品收錄於《列朝詩集/甲前04》

大星芒鬛張，小星光華開。

皇天示兵象，勝地今蒿萊。

河嶽氣不分，燭龍安在哉？

參贊道豈謬，積陰故遲回。

疏氣夜蕭蕭，野磷紛往來。

安知非遊魂，相視白骨哀。

汩汩飲馬窟，冥冥望鄉臺。

於時負肝膽，慷慨思雄材。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

